WHAREHUIA MILROY
(Transcribed by Jason King)

He Poroporoaki ki a Te Rere Amoamo (Monte) Ohia
Na Te Wharehuia Milroy

I whakaeke a Te Wharehuia i te ope i tae atu ki runga i te marae o Waikawa i te
taha o Te Rere Amoamo, ard, o Monte Ohia. I haria mai te tiupapaku i Otautahi ki
te marae o tana wahine. Ka mutu nga whaikérero a te tangata whenua, a Te Ati
Awa, i roto i te wharenui, ka tii atu a Awanui Black no Ngati Pikenga, te iwi o Te
Rere Amoamo, ki te wahi i nga korero mo te manuhiri. Ka whai mai a Hohepa
Williams, katahi ka tii atu ai a Te Wharehuia me tana poroporoaki e whai ake nei.

Nga kawai ariki kua tae mai nei ki te whare kahui ariki, téna koutou, t€na koutou, t€na koutou

ki roto i te€nei te haora o 0 tatau pouritanga.

Tuarua, ka mihi ake, ki a tatau katoa. Tatau e kao mai nei i waho i to tatau marae i runga i te
reo karanga o te tangata nei, kotahi tonu te kaupapa i whaiti mai ai tatau ki roto i to tatau

whare, a, koia ténei, e takoto ake nei.

Tuatoru, ki a koutou te hunga na koutou i taki mai to tatau mate, mai i roto i Waitaha, a, tatt
noa mai nei ki konei, t€na koutou i roto i nga whakaritenga o te wa. Tena koutou i takahi mai
nei 1 te nuku o te whenua, kia tati mai nei koutou ki roto ki ténei, to tatau marae, kia noho

tahi ai tatau, kia korerotia e tatau, kia tangihia e tatau te ahua o te tangata e takoto ake nei.

E Whakateurunga te moenga te whariki huaranga tonu atu ki Riamoa aku tipuna e kiia mai
nei, he tutta, he tautauhea, he moenga raukawakawa. Nukunukutia ai te tangata ki tahaki kia
watea he nohoanga mo te tangata tiketike, kumekume matawaka ki runga i te marae kia tangi

te pipl i runga i te rangi, U &! au€! Tthei mauriora!

Te Rere Amoamo, katahi and nei ka rongo 1 t€nei ingoa ataahua ou. Kia mate rawa koe,
katahi and ka whakaputaina te ingoa nei me te patai i roto i a au, ‘He aha koe 1 huna ai i ténei
ingoa?’ I te mea, kai roto e takoto ana nga whakamaramatanga e korerotia ake nei e nga

kaikorero i te pd nei, nga ahuatanga katoa o te ao i takahia ai e koe i roto i tou wa.



N©o reira, Te Rere Amoamo, ko koe te waka whakarei kua pae ki uta, ana, kua tae mai koe 1
ténei po ki roto i te poho o te whare nei o Arapaoa. NO reira, korerotia ake nei te ahua ki a
koe. Te kotuku noho awa kua rere, te hai mapuna kua riro titapu, te whare korero o to iwi o

Ngati Pikenga — kua wahangt, kua ki kore, kua taringa turi.

Te Rere Amoamo, anei he korerotia ake nei te ahua ki nga mahi i mahia ai e koe.

Te kaupapa o t€nei mea o te matauranga i1 uru koe ki nga whare wananga katoa. E taea te ki,
ko ténei motu, nau i whawha nga take o roto i &ra whare wananga. NO ténei whare wananga
e takoto ake nei koe, ka waiho koe i nga korero ma &tahi k& e korero. Koinei, anake te whare
wananga ¢ whakatutukihia ai e koe i roto i te anu, i te mataotao. Kaore i whakatutukihia e
koe 1 roto i te ahua o te kirimaha, engari na t€nei katahi ano ka kitea. Anei e tau ake nei, nga
hunga kua haere mai, ki te whai mai 1 t0 reo 1 puhaina ai e koe, te ha whakamutunga o roto o

to tinana.

Na reira, Te Rere Amoamo, kua riua koe i te au o oti atu, ki whakangaro, ki te kainga i
karangahia mai ai koe e 0 koroua, e 0 kuia, ka whakarongo ake ki te ahua o nga whakapapa e
rarangihia ana e t0 kaikorero e Te Awanui. Ka tangi ake te ngakau i roto i a au, i te mea, kai
te whakarongo ake au, kia peheatia e au? E korero ake ana ki te ahua o t0 haerenga mai ki
konei me nga taukumekume i roto i nga ra, engari, me pénei te korero, hai whakautu i &tahi o
nga patai a te rangatira o roto o Te Ati Awa nei. Kua oti te rarangi atu to whakapapa mai i a
Weka raua ko Irakewa, ka taka mai ki a Toroa, ka moe 1 a Puhounui ka puta ko Wairaka.
Katahi ra a Turi me tana iwi o roto o Taranaki, ka haere ake ki te Whare Wananga o Mataatua
i roto o Whakatane ko Tiipapakurau te ingoa o te whare wananga nei. Te haerenga ake ka

haere mai te tangata nei ko Maiurenui te ingoa.

Te Rere Amoamo, kai te whaiwhai ake nei i €nei korero na te mea he wahanga ki te ahua e
takoto nei koe i konei. He wahanga and ki te ahua o te whakaaro kia whakahokia koe ki roto

1 te rohe o Mataatua.

Te taenga mai o te Maiurenui nei ko te tangata pai ki te korero i enei korero nd inanahi tonu
nei 1 mate ai, a, ko te Hauttitia. Mohio ke ake ki te rikahau i a au. Heoi ano, e taka te wa ka

whakaaro te matua o Wairaka (e noho puhi ana a Wairaka) ka whakaaro te matua o Wairaka,



a, me tohu ai e ia he tane mana. I te mea kua tatdl mai he ope o roto o Te Ati Awa ki roto o
Whakatane. Te kaupapa i haere mai ai, ko ngd mahi o &a wa he whakawhitiwhiti i nga
korero o roto i nga whare wananga o téra wa. PE&nei and i te tangata e takoto ake nei. Kia
haere ai ki roto 1 nga whare wananga o té€na wahi, o téna wahi, o téna wahi ki te whangai 1 te
matauranga ki te hunga e taringa areare atu ana. Heoi and, ka tae mai ki roto o Whakatane, a,
ka noho, a, ka whakaae te wahine ra mana e tohu tana tane (pé€nei pea te ahua i a Pou nei —
he ataahua), engari ka tae mai a Maiurenui. E mohio ana a Wairaka ko wai tana tane e hiahia
ana ia, na reira, ka takoto mai te tangata ra ki tetahi taha o te whare, kai tetahi taha o te whare
te Wairaka nei na, kai te kopa iti. Kai kora nga rangatira e noho ana, a, ka noho mai te tane,
te tangata ataahua, heoi and, ko nga taringa o Maiurenui kua rongo k€ i te korero a Wairaka
‘Maku e tohu taku tane, ki te rarapi ahau i te paparinga o taua tangata ra, ka kite koutou i nga

haehaetanga o 6ku matimati ki runga ki tana paparinga’.

I taua po, ka kite atu te tangata ra a Maiurenui, katahi ka ngoki atu i roto i te pouri, ka korero
atu ki te taringa o te tangata ra, ‘E hoa, t€na koa ko au he ahua matao noku, ko au ki kona, ko
koe ki kora’. Kaore te tangata ra e mohio ana kai te tohua ia hai tane ma Wairaka. Heoi ano,
ao ake 1 te ata ka karangatia nga iwi kia huihui ki waho, ka ti mai a Toroa ki te panui i ana
korero, a, katahi ka panuitia, kua tohua e tana tamahine tana tane anei, te tohu, kua haehaetia
te paparinga. Katahi ka huri haere, ka kitea ko Te Ati Awa i toa. Kai reira, e mau ana te

haenga a nga ringa a nga matimati o Wairaka.

Kaua e titiro ki te ahua o te korero, engari, kai te whaiwhai k& atu ki te wairua o a tatau
korero, e korero ake nei tatau i te po nei, ki ngd whanaungatanga ki roto, ki waenganui i a
tatau, ki nga kaupapa i penei ai te ahua o ta tatau noho. Taihoa au whaiwhai ake oku
whakaaro na te mea, he patai aku engari waiho €ra mo muri, kia mutu taku poroporoaki ki to

tatau rangatira e takoto ake nei.

Tenei tangata e ki ake nei ahau, i hikoi ai i roto i ngd whare wananga katoa. Ka hoki aku
whakaaro ki te tau 1 timataria ai t€tahi kaupapa e te ropu o te Tohu Matauranga o Aotearoa
NZQA. Na, he wahanga Maori i1 roto i taua kaupapa ra, ana, ko te tangata nana i
whakatokoto taua kaupapa, anei, ko Te Rere Amoamo nei, kai konei and a Te Rewa, kai

konei a Trevor, engari koinei nga tangata i roto i téra wa e korero ana i te kaupapa a te



NZQA. Kai te hoki au ki nga tau o te waru tekau, o téra rautau i korerotia ai e Mont€, i

horapa ai téra kaupapa ki te motu whanui.

Ko nga ringaringa o te tangata nei, ko nga kaitakitaki, ko nga kaiarahi, i whakanohonohoia e
ia he huihuinga tangata hai mahi i aua mahi ra. Ko ia t€nei ko nga whakaaro o te tangata nei,
he tika nga korero nei, kaore i pae ki a ia anake nga korero, engari, i tiro whakawaho k& ki te
iwi Maori me te whakaaro ake i roto i a ia, kia kitea e ia he oranga tangata. Ka whaia e ia ko
taua kaupapa ra. I roto noa and 1 nga tau poto kua mahue ake nei, ka whakattiria mai ano e ia
tetahi kaupapa 1 roto, anei, o0 Waitaha. Ka noho ko ia te kaumatua o roto o téra o nga whare
wananga, engari ka whakatiiria e ia he ropt. He mea whakakao mai e ia md nga topito 0 nga
motu nei, hai korero i &tahi ahuatanga e taca ai te whakaaro ake, hai tautoko i nga iwi Maori
kai roto o Te Waipounamu e noho ana. Ko ia ténei ko te ahua o te tangata kaore i mutu noa
mai ki reira. Anei e korerohia ake nei e Ngati Pukenga te ahua ki t0 ratau tangata. Na reira
Montg, te ingoa e matatau ra ana te nuinga, he aha he korero? Meéna e taea ana e au te haere
te whaiwhai 1 te tangata i a Aitua, ka haere au kia riro maku tonu hai kowhaki i tana kauae.
Ka patai atu au ki a ia, he aha i peneitia ai matau te iwi Maori e koe? E haua nei matau e koe,
te tahuri k& ai ki €tahi iwi ké. Engari, ko te iwi Maori ko matau €nei e takirikiritia nei e to
ringa. Koinei te aroha o nga mea tonu o roto o te ao Maori. E mohio ana and tatau he tangata
e taea ana te arahi i a tatau, koinei tonu nga mea e huti ana i te ringa kaha o Aitua. Na reira,
koinei nga tangi ake, a, me pénei te korero, to mate he mate whakaiwikore tangata. P&nei and
1 a Hohepa nei, ka rongo ahau kua hinga a Mont€ ko toku whakaaro ko to matua. Ka rua, ka
toru aku uiui ki te tangata, kia matau au e tika ana téra korero, kua korerotia mai, e, ko koe k&

téna kua tiraha nei.

Na reira, koina ka ki ake au e whakaiwikore ana i te tangata, he whakahaehae i te whakaaro,
he whakamatakerekere i te hinegaro, e kore e taea e au €tahi whakaaro tituru te whakanoho,
engari e rere amio k& ana nga whakaaro. Koia nga ahuatanga ka pa mai ki te motu nei i t€nei
wa, koinei e kite ake nei tatau katoa, ka tere raoa, ka tere pipt whakao te motu ki runga i te
tangata nei. NO reira Mont€, ka hoki au ki nga korero i pataihia, ma wai e whakaara te iwi ka
heé? Koinei te ahua kua mahue i te Pati Maori i ngakaunui nei koe ki te whai. I ngakaunui ai
kia uru atu koe ki roto, kia pai ai to whakapuaki ki te aroaro o te Whare Paremata i nga mate
e whakawhiu ana ki runga i te iwi Maori. Ahakoa kai reira 6 tangata, a Te Ururoa, a Hone, a

Tariana, a Pita. He aha ia te h€ o t€tahi atu waha ki te taha 1 0 ratau kia tuaruatia ai te



whakaaro? Koinei te ahua o td0 mate, ka pai koe ki runga i te marae nei ka kite i nga kara ki
runga i nga waka e iri ana. Ka kapakapa te ngakau. E kapakapa ana nd te mea, ahakoa kua
riro koe engari ko te wairua kai te ora tonu. Na reira, haere Ngati Pukenga, te taonga a to iwi
ki te motu nei, ahakoa no te waka o Mataatua, ka korero au i té€ra korero, na Ngati Pukenga te
tangata nei 1 tono ki nga wahi e ngoikore ana te iwi Maori. Na reira, takahia atu te ara
maioha, mai ra i 0 matua i 0 tipuna ki a koe. Takahia atu nga tapuwae 0 matua 0 tipuna, kua
tohia 0 tapuwae ki nga one o te pac 0 maumahara. E kore e wareware, e kore e wareware te

hunga e ora na i ténei wa.

NGO reira, e t0 matau hoa, e te tangata i whakatiria ai hai pou matua i roto o Waitaha, me aha
ra matau indianei? NO reira haere koe, haere ki 0 matua, ki 0 tipuna. A kati ake, ki a koe Te
Rere Amoamo, ki te whanau pani kai te mohio koutou katoa ki te ahua o t€nei mea te mate te
kakahu taratara kua tihia ki runga i a koutou. Ehara koutou i te whanau wehewehe, he
whanau piri koutou, pénei and i te korero a te tangata, koinei te wa e kitea ai te huihuinga o

Matariki e huihui nei tatau i roto 1 ténei wa. Koia ténei ko tatau kua tae mai ki te tauawhi i

ko te whanau, whakaarohia ake t€nei korero: ko te ata o te piri t€nei 1 haere mai ai te anu
matao hai hahau i te tangata, anei e korerotia ake nei nga mate tiiatini o te€ra whaitua, o téna
marae, o tena kainga. Na reira, ki a koutou, kia kaha koutou i t€nei wa, Watson, Bentham, Te
Kowhai, e Hone, e aroha ake ana ki a koe e noho mai nei, koutou o te whanau nei, e aroha
ana nd te mea 1 ki ake nei au kaore ke tatau e mohio ka tau te ringa o aitua ki hea i roto i te wa
poto noa iho nd reira, kai te ngapu tonu te whenua, kai te ngapu tonu te whenua. A koinei te
tohu o t€nei mea o te tangata rongonui i takahia ai te whenua e te tini e te mano. Koutou o te
kirimate o te whare mate, t€na koutou nga puna roimata te hunga e whakarite ana i te wahi i

te takoto o te tangata nei, ae, awhitia, whakamahanatia kia ngaro rawa i te tirohanga kanohi.

E te pae, teéna koutou e hui mai nei. Ka hoki nga whakaaro, kia hoki ake au ki te ahua o to
korero o Takere raua ko Mumuhau. Na tetahi o nga kaupapa i haere mai ai, td koutou
rangatira a Turi ki roto o Mataatua he whakawhitiwhiti whakaaro. E ki ana Mataatua, kai te
mohio ake, he korero and ta Tainui, engari e ki ana a Mataatua i1 poua te mauri o Mumuhau

raua ko Takeretoa nga manu na ratau i arahi mai i nga waka nei.



Hei whakaoti atu 1 aku korero, he whakaaro ténei, Bentham, Watson, ki a tatau katoa. Kaore
i te hoki ki te whakawa i te ahua o nga korero 1 whakatakotoria ai e koutou mo te tangata nei,
engari e hoki k& ana ki te ahua o nga tikanga kai te tuitui i a tatau katoa. Kua tae pea ténei ki
te wa hai ata noho ma tatau, ma nga iwi hai whakawhitiwhiti whakaaro ki runga 1 0 tatau
mate. I roto i nga ra poto ka taha atu nei e korerotia ana te ahua ki te iwi o te Upokorehe me
Ona mate i raru ai. Ehara i te mea i whaiti k& ana ki a ratau, engari kua timata ténei ahua me
te patai ko t€hea te huarahi hai whainga ma tatau. Ko t€hea te huarahi e tika ana hai
whakatakoto ma tatau, ina hoki, ki toku mohio ména i kotia te pito ki wahi k& ka hoki ki reira.
Tuarua, kaore i te whanau te tikanga, engari kai te hapt ké. Tuatoru, kua tae mai tatau ki te
ao hurihuri nei, ko te kimi k& i tetahi huarahi, e kore ai e tino tiwekaweka te ahua o nga

whakaaro, engari ka kitea te€tahi huarahi e rarata ana ki te katoa.

Heoi and e koa ana te ngakau, i tii ake a Te Awanui ki te whakapuaki i 6na whakaaro. Koinei
0 matau tuakana, kaore hoki i puta i a ia téra wahanga o t60 matau whakapapa i a raua tahi ko
Joe. He wahi iti noa iho hai whakaoti ake i aku korero ka moe a Iraweka i a Weka ka puta ko
te Toroa nei, ka moe i a Puhounui kia puta ko Wairaka, ka moe i a Maiurenui ka puta ko
Tamatea-ki-te-huatahi. Ka moe i1 a Paewhiti, e wha nga tamariki ko Ueimua kai Whakatane e
noho ana, ko Tane-moe-ahi ka moe i tana wahine i a Hiwarau. Anei kia puta ko Pukenga
nana ko Wheti, anei, te kainga o te tangata nei. Heoi and, kai te kite mai koutou hai tiiakana
énei ki a matau. Na Tane-moe-ahi nd muri mai ko Ttihoe Potiki ndo muri i a Ttthoe Potiki, ko
to ratau tuahine ko Uenukurauiri, na reira koinei te noho o te waka nei i t€nei wa i runga i te

karangatanga o te tiiakana, o te taina (md ténei wa noa iho).

NO reira, kati ake €nei korero, apiti hono tatai hono, ratau te hunga mate kua herea ki te taura
hererua — ratau ki a ratau. Tatau te hunga ora e noho ake nei i1 roto i nga pikautanga o te wa
tatau ki a tatau. Kua tae mai i roto i te hunga ora, Bentham, a Te Panekiretanga. Kua tae mai
i roto i te hunga ora te kanohi o Te Kohanga reo nga kaupapa i whaia ai e to koutou matua i

tautokongia ai e to koutou matua.

Na reira, kati ake 1 ténei wa tena koutou, téna koutou, téna tatau katoa.






